
					এই পাতাটির মুদ্রণ সংশোধন করা প্রয়োজন। 
জীবন স্মৃতি। \OY
Mullick হিন্দুস্কুলের ছাত্রদের প্রথম হন। ইহার প্রেসিডেন্সি কলেজে সার গুরুদাসের সহাধ্যায়ী হইয়াছিলেন। সুপ্রসিদ্ধ এটর্ণি শ্রীযুক্ত কালীনাথ মিত্র, সি-আই-ই, এবং স্বগীয় এটর্নি নবীনচাঁদ বড়াল, হিন্দু স্কুল হইতে এণ্টান্স পাস হইয়া, প্রেসিডেন্সি কলেজে ফাষ্ট ইয়ার ক্লাশে বন্দ্যোপাধ্যায় মহাশয়ের সঙ্গে ভর্ত্তি হন। সে কালের নিয়মানুসারে বি-এ পাস না করিয়াও তাঁহার এটর্ণি হইয়াছিলেন।
১৮৬০ সালের জানুয়ারি মাসে সার গুরুদাস প্রেসিডেন্সি কলেজে ভর্ত্তি হন। তখনকার প্রেসিডেন্সি কলেজ বলিতে গোলদিঘির উত্তর দিকে বর্তমান সংস্কৃত কলেজ ও হিন্দুস্কুলের একাংশ বুঝিতে হইবে। যে বাটী এখন প্রেসিডেন্সি কলেজ নামে প্রসিদ্ধ, ১৮৭২ খৃষ্টাব্দে তদানীন্তন ছোট লাট সার জর্জ কামবেল কর্তৃক তাহার ভিত্তি প্রতিষ্ঠা হয়। সার গুরুদাসের আমলে প্রেসিডেন্সি কলেজের থার্ড ও ফোর্থ ইয়ার এবং আইনের একটি ক্লাশ, বর্ত্তমান আলবাট হল নামক পরিচিত গৃহে বসিত।
সার গুরুদাস যখন ফাষ্ট ইয়ার ক্লাসে ভর্ত্তি হন, তখন এণ্টান্স ও বি-এর মাঝখানে “ফাষ্ট আটসি” বলিয়া কোনও পরীক্ষা ছিল না। এণ্টান্সের পর সেকালে অনেকে “সিনিয়র স্কলাশিপ” পরীক্ষা দিত। বিচারপতি দ্বারকানাথ মিত্র, রায় ঈশ্বরচন্দ্র মত্র বাহাদুর প্রভৃতি কয়েকজন লব্ধপ্রতিষ্ঠ ব্যক্তি সিনিয়ার স্কলার ছিলেন। ১২৬০ সালের মধ্যভাগে, বিশ্ববিদ্যালয়ের কর্তৃপক্ষ এফ-এ পরীক্ষার ব্যবস্থা করিলে, সার গুরুদাস সিনিয়র স্কলাশিপ পরীক্ষা দিবার অভিলাষ ত্যাগ করিয়া, এফ, এ, পরীক্ষার জন্য প্রস্তুত হইতে আরম্ভ করেন। ১৮৬২ সালে কলিকাতা বিশ্ববিদ্যালয়ের যে প্রথম এফ-এ পাশের দল বাহির হন, বন্দ্যোপাধ্যায় মহাশয় তঁহাদের অন্যতম। এফ-এ পাশ না হইলে বি-এ পরীক্ষা দিতে অনুমতি পাওয়া যাইবে না বলিয়া, প্রসিদ্ধ উকিল ডাক্তার ত্রৈলোক্যনাথ

